
Ex Actis Pont. Comm. G.I.C. Recognoscendo 

COETUS STUDIORUM 
DE MAGISTERIO ECCLESIASTICO 

Sessio III 
(Conventus dd. 21-26 octobris 68 habiti) 

Diebus 21-26 octobris 1968, in aula Sedis Commissionis Codici 
Iuris Canonici recognoscendo, convenerunt Consultores designati ut 
membra Coetus studiorum ad recognoscendas normas CIC « De Ma-
gisterio Ecclesiastico ». 

Conventibus intererant, praeter duos Exc.mos ac quattuor Rev.mos 
Consultores, Ill.mus Guillelmus Onclin, Commissionis Secretarius 
Adiunctus, qui muñere praesidis fungebatur, atque Rev.mus Nicolaus 
Pavoni, adiutor a studiis, qui actuarii muñere fungebatur; praeterea ali-
quibus conventibus intererat Em.mus Cardinalis Praeses Commissionis. 

Non adfuerunt tres Exc.mi ac tres Rev.mi Consultores, legitime im-
pediti. 

Quaestiones, quas in hoc studiorum coetu tractandas proposuit Se-
cretaria, sequentibus verbis enuntiatae sunt: 

1) imprimis reconsiderandi sunt cánones qui iam « de scholis » 
sunt praeparati, atque tractandae sunt aliae quaestiones « de scholis », 
de quibus submittitur schema canonum, secundum animadversiones in 
sessione 2a coetus (13-17 febr. a. 1968) probatas confectum; 

2) deinde, si tempus suppetat, initium fiet cum recognitione le-
gislations « de Seminariis » (cann. 1352-1371). 

I 

RELATIO SESSIONIS IIae 

ET CANONES DE MAGISTERIO IN GENERE 

1) Relatio sessionis praecedentis ab omnibus approbatur. 

2) Cánones de magisterio et de ministerio verbi in genere iterum 
considerantur. 

Approbantur cánones 1322, 1322 bis, 1323, 1324 aliique, de qui-
bus mentio fit in relatione sessionis praecedentis, usque ad p. 8 (textus 
typis editus in Communicationibus, 20 [1988] 122-126); approbantur 
nempe cum mutationibus admissis. 

Ad. can. 1333, § 3, aliqua habetur dissertatio. Textus huius ca-
nonis 1333, § 3 est sequens: « Ut praedicare possint via radiophonica 
aut televisifica, requiritur ut clerici, sive saeculares sive religiosi, 
facultatem praedicandi a proprio Ordinario obtinuerint, utque praeterea 
servent praescripta ab Episcoporum Conferentia regionis statuta ». 

a) Animadvertit Rev.mus primus Consultor non omnes sacerdotes 
esse ad praedicandum via televisifica hábiles, et ideo proponit ut habeant 
facultatem specialem ad hanc praedicationem. 

Contrariam sententiam habent Rev .mi secundus Consultor et Secre-
tarius Ad.: odiosum est requirere specialem facultatem, et res relin-
quenda est iudicio Conferentiae Episcoporum. 

b) Quaerit Rev.mus secundus Consultor utrum etiam laici habere 
debeant facultatem ab Ordinario. Ad eius mentem sufficit ut habeant 
rectam doctrinam et sint capaces praedicandi. 

Animadvertit Rev .mus Secretarius Ad. locutionem « praedicare » 
esse nimis strictam, et dici posse « sermonem facere de doctrina 
Christiana ». 

Consentit Rev.mus primus Consultor, et admittit sufficere ut 
dicatur quod servari debent praescripta Episcoporum Conferentiae 
regionis. 

Textus igitur can. 1333, § 3 proponitur sequens: 
« Ad sermonem de doctrina Christiana faciendum via radiophonica 

aut televisifica, serventur praescripta ab Episcoporum Conferentia re-
gionis statuta ». 

Textus aliorum canonum de hac materia approbatur. 

I I 

DISCEPTATIO DE SCHOLIS 
(cann. 1372-1383 CIC) 

1) De definitione scholae catholicae 

Quid intelligitur nomine « scholae catholicae »; hic ponitur quaestio 
de « schola catholica », et de eius definitione. 

Rev.mus Secretarius Ad. aestimat illas dici debere catholicas quae 
uti tales saltern implicite ab auctoritate ecclesiastica agnoscuntur atque 
sub vigilantia Episcoporum sunt. Censet scholas catholicas condi posse 
sive ab ipsa auctoritate ecclesiastica, sive a catholicis viris. 

Rev.mus primus Consul tor refert decretum de instrumentis Com-
municationis socialis (Cap. II , n. 14) ubi agi tur de prelo catholico et 
expresse dicitur: « prelum etiam excitetur et provehatur veri nominis 
catholicum, quod scilicet - sive directe ab ipsa auctoritate ecclesiastica, 
sive a catholicis viris promotum et dependens... etc. ». 

Exc.mus tertius Consultor censet scholam catholicam definiri per 
directionem scholae: sunt catholicae, scholae quas Ecclesia condii et 
regit secundum principia sua fundamentalia de educatione, et in quibus 
adsit ambitus spiri tu evangelico imbutus. 

Ad mentem Rev .mi secundi Consultoris non sufficit approbatio, quia 
sunt etiam scholae non-catholicae, quas Episcopi etiam pro catholicis 
approbant. 

Exc.mus tertius Consultor putat fere impossibile esse definitionem 
de schola catholica tradere. Finis legislatoris est curandi ut in scholis 
educatio catholica tradatur. Aestimat a parentibus filios suos concre-
dendos esse scholis in quibus formationi eorum christianae provideatur; 
in absentia harum scholarum, parentum esse curare ut pericula tali edu-
cationi inhaerentia avertantur utque extra scholas debite filiorum edu-
cationi christianae prospiciatur. 

Rev.mus Secretarius Ad. respondit hoc esse verum, sed de facto 
existere scholas catholicas, de quibus ergo aliqua definitio in Codice 
tradenda est, aut de quibus mentio fieri debet in legislatione canonica. 

Exc.mus tertius Consultor animadvertit scholas catholicas illas esse 
quae sub vigilantia et administratione Sacrae Hierarchiae regantur. 

Ad mentem Rev.mi primi Consultoris illae sunt scholae catholicae 
quae educationem christianam tradere curant. 

Rev.mus secundus Consultor notat in Germania Ecclesiae esse ius 
scholas elementarias condendi, et tamen ratio studiorum in istis scholis 
eadem esse debet quam in scholis statalibus. 

2) Recognitio canonum qui iam « de scholis » sunt probati 
in sessione praecedenti 

Ad canonem 1 

Manere potest uti est de omnium sententia. 

Ad canonem 2 

Paragraphi la et 2a placent omnibus uti sunt. 
§ 3. Proponit Rev.mus Secretarius Ad. ut in ultima linea habeatur 

« aptius » loco « melius ». Placet. 
Deinde ipse Rev.mus Secretarius Ad. quaestionem ponit num in hac 

paragrapho plus dici debeat necne. 
Rev.mus primus Consultor notat opportunum esse nihil aliud dicere 

et has affert rationes: ratio oeconomica: multi parentes non possunt 
propter rationem pecuniae scholas catholicas eligere; ratio pedagogica: 
multi parentes praeferunt scholas statales in quibus filiorum educationi 
sociali melius prospiciatur. 

Rev.mus Secretarius Ad. proponit novum textum paragraphi 3ae, 
qui, cum aliquibus suggestionibus Rev .mi secundi Consultoris, ita sonat: 

« § 3. Parentum christianorum officium quoque et ius est, in exer-
cendo hoc suo munere educationis eos participes facere, quorum opera 
formationi filiorum providere valeant, ideoque et eas eligere scholas in 
quibus iuxta locorum adiuncta et normas ab Episcoporum Conferentiis 
statutas, filiorum educationi christianae melius prospiciatur ». 

Concordant omnes de hoc textu. 

Ad canonem 3, §§ 1-2 
Rev.mus primus Consultor proponit ut loco « eosque » dicatur 

« omnesque ». 
Consentiunt omnes de textu cum suggestione Rev.mi primi Con-

sultoris. 

Ad canonem 4 
Rev.mus primus Consultor proponit ut tollatur prima phrasis « sicut 

quicumque... habilis », quia non videtur necessaria, itemque proponit 
ut loco « connexae sint » ponantur verba « intime connexis ». 

Rev.mus secundus Consultor proponit ut tollantur haec verba « ut-
pote societas educationis tradendae capax » et aestimat utramque pa-
ragraphum in unam redigi posse. 

Rev.mus Secretarius Ad. aestimat melius esse duas ideas separare 
et agere in § 1 de capacitate Ecclesiae, in § 2 vero de officio Ecclesiae, 
aut potius proponit ut, post verbum « pertinet » primae paragraphi, 
statim hoc modo adiungatur secunda paragraphus « ideo debet Ecclesia 
operam suam praestare... etc. », ita ut una tantum ex duabus paragraphis 
componatur. 

Rev.mus tertius Consultor proponit ut tollantur in § 1 verba « sicut 
quicumque hominum coetus... habilis », quia minus conveniens est com-
paratio inter Ecclesiam et quemcumque coetum. 

Rev.mus Secretarius Ad. proponit unam paragraphum canonis 4: 
« Ecclesiae ius est operam suam adiutricem praebere ad iuvenum 

praesertim formationem in iis quae vitam respiciunt terrenam, quae 
quidem ad patrimonium commune pertinent; immo quantum adiuncta 
id requirant, ipsius est officium operam suam praestare ut eis tradatur 
haec formatio in disciplinis terrenis, quatenus cum vocatione hominis 
supernaturali intime connexae sint ». 

Placet hic textus omnibus et probatur. 

Ad canones 5, 6, 7 
Maneant uti sunt, de omnium consensu. 

Ad canonem 8 
Rev.mus quartus Consultor proponit ut vox « saltem » deleatur. 
Consentiunt omnes. 
Rev.mus secundus Consultor proponit ut deleantur verba § 2 « iuxta 

normas ab auctoritate Ecclesiastica latas »; ratio est haec: in canonibus 
praecedentibus de hoc iam locuti sumus. 

Rev.mus Secretarius Ad. proponit hanc novam redactionem can. 8, 
§ 1: 

« Parentes, quantum possint (vel: quantum sinant adiuncta), filios 
concredant scholis catholicis, scholis scilicet in quibus institutio traditur 
quae spiritu doctrinae christianae, ut Magisterio Ecclesiastico definitur, 
sit imbuta, sive ab ipsa Hierarchia sint erectae, sive ab aliis sint conditae 
sed uti reapse catholicae ab eadem Hierarchia saltem implicite appro-
batae; quae scholae si deficiant, filios concredant scholis in quibus institu-
tion! doctrinae christianae providetur; praesertim iis quae iure particu-
lari, sive per conventionem Ecclesiam inter et societatem civilem inducto 

sive ab Episcoporum Conferentia aut ab Episcopo dioecesano statuto, 
declarantur a catholicis frequentati posse ». 

Rev.mus primus Consultor approbat primam partem canonis. De 
secunda parte insufficient em earn esse declarat, quia mentio non fit de 
scholis in quibus formationi christianae non providetur. 

Rev.mus Secretarius Ad. respondet de hoc paragraphum secundam 
ipsius canonis tractare. 

Rev.mus quartus Consultor proponit ut in can. 8, loco « sive ab 
aliis conditae », ponatur « etsi ab aliis conditae ». 

Rev.mus Secretarius Ad. respondet melius esse « sive » quam « etsi », 
quia vox « etsi » est peiorativa et iniuriosa adversus scbolas ab aliis 
conditas. 

Rev.mus quartus Consultor quaestionem ponit de definitione et de 
nomine scholae catholicae relate ad ius quaestuandi: schola catholica ius 
habet ad quaestum faciendum. Multae sunt vero scholae a privatis con-
ditae quae non possunt dici catholicae et tamen quaestum faciunt no-
mine Ecclesiae cum detrimento dioecesium. Propterea proponit ut que-
madmodum in scholis statalibus discrimen fit inter scholas parificatas 
et scholas statales, eodem modo in scholis catholicis discrimen fiat inter 
scholas catholicas proprie dictas et scholas catholicas improprie dictas. 

Rev.mus Secretarius Ad. non concordat cum suggestione Rev.mi 
quarti Consultoris. Ratio est: in Belgio et in Hollandia scholae catholicae 
non habent scopum lucri -et saepe saepius a laicis diriguntur. 

Rev.mus quintus Consultor proponit ut verba « saltern implicite » 
deleantur. 

Rev.mus Secretarius Ad. aestimat verba « saltern implicite » aut 
« saltern tacite » ponenda esse, quia in hac materia munus Hierarchiae 
non est primarium, sed subsidiarium. 

Rev.mus secundus Consultor censet distinguendum esse inter scholas 
de iure catholicas et scholas de facto catholicas. Proponit ut in canone 
habeantur verba « saltern tacite approbatae », quia ita Episcopis da tur 
facultas statuendi utrum aliqua schola sit catholica aut non. 

Rev.mus Secretarius Ad. aestimat ut loco verborum « saltern impli-
cite approbatae » adhibeantur verba « sint agnitae ». 

Placet omnibus canon uti propositus est, sed cum emendationibus 
admissis. Qui canon igitur, uti probatur, ita sonat: § 1 huius canonis: 

« Parentes, quantum id sinant adiuncta, filios concredant scholis 
catholicis, scholis scilicet in quibus institutio traditur quae spiritu doc-
trinae christianae, uti a Magisterio ecclesiastico definitur, sit imbuta, 
sive ab ipsa Hierarchia sint erectae, sive ab aliis sint conditae sed uti 

reapse catholicae ab eadem Hierarchia sint agnitae; quae scholae si defi-
ciant, filios concredant scholis in quibus institutioni doctrinae christianae 
providetur, praesertim iis quae iure particulari, sive per conventionem 
Ecclesiam inter et Societatem civilem inducto sive ab Episcoporum Con-
ferentia aut ab Episcopo dioecesano statuto, declarantur a catholicis fre-
quentati posse ». 

§ 2 huius canonis 8 remanet uti erat, et ut iam approbata est. 

Ad canonem 8 bis 

Postea Rev.mus Secretarius Ad. proponit canonem 8 bis in quo, 
iuxta petita in praecedenti sessione, norma statui debet definiens officium 
Conferentiae Episcoporum et loci Ordinariorum praescripta ferendi pro 
parentibus qui certis in adiunctis filios concredunt scholis acatholicis. 

Canon 8 bis: « Episcoporum Conferentiae, atque, earundem praes-
criptis attentis, locorum Ordinarii normas edicere debent, territorii sui 
condicionibus aptatas, quibus officia definiantur parentum quibus, certis 
in adiunctis, filios scholis non catholicis concredere licet ». 

Rev.mus primus Consultor proponit ut dicatur « Episcoporum Con-
ferentiae est » loco « debent », quia in canone mentio fit de Conferentia 
non autem de officio Episcoporum Conferentiarum. 

Rev.mus Secretarius Ad. praefert verbum « debent », quia agitur 
de obligatione Conferentiarum Episcoporum. 

Rev.mus quintus Consultor proponit ut hoc modo prima phrasis 
canonis immutetur: « Competit Episcoporum Conferentiis et locorum 
Ordinariis normae edicere..., etc. » et verba « earundem praescriptis 
attentis » omittantur. 

Rev.mus secundus Consultor aestimat suggestiones Rev.mi quinti 
Consultoris favere normas nimis peculiares et periculum singularitatis 
in statutis diversarum dioecesium. 

Rev.mus Secretarius Ad. respondet casus esse posse in quibus Ordi-
narius aliquas normas peculiares pro sua quoque dioecesi edicere debet. 

Rev.mus primus Consultor mentionem facit de quadam civitate suae 
dioecesis religione Waldensi totaliter imbuta, ubi parentes sunt in neces-
sitate filios educandos concredere scholis in quibus formationi eorum 
christianae non providetur quia difficile esset filios suos in aliquam 
civitatem mittere. In hoc casu Ordinario loci normas peculiares edicere 
competit. 

Rev.mus Secretarius Ad. animadvertit officium Conferentiarum Epis-
copalium esse tales normas generales edicere, ita ut Ordinarii locorum 


